
PPPPHAS 3 MEI 2017. STHEM telah menerima kunjungan dari tiga wakil RNS Holidays Sdn. Bhd. dengan diketuai oleh En. 
Azlan Hadi, Pengurus Jualan dan Pemasaran, Cik Lia, Eksekutif Pemasaran dan seorang lagi eksekutif. RNS Holidays Sdn. 
Bhd. merupakan  sebuah syarikat tempatan yang  berdaftar dalam bidang Pelancongan dan Pengembaraan dan telah 
mendapat kepercayaan dilantik sebagai agen kepada Malaysia Airlines sejak sekian lama.  
 
Kunjungan julung-julung kali ke STHEM ini diadakan bagi memperkenalkan kepada STHEM produk-produk pelancongan 
dan pengembaraan yang disediakan oleh RNS Holidays serta meninjau peluang-peluang mengadakan kerjasama dalam 
bidang Pelancongan serta Pengembaraan. Di samping itu, RNS Holidays Sdn. Bhd. juga boleh menawarkan tempat-
tempat kepada pelajar UUM yang ingin mengadakan latihan praktikum dengan RNS Holidays atau syarikat-syarikat di 
bawah satu payung yang sama dengan RNS Holidays.  
 
Satu perbincangan dua hala telah turut diadakan di Bilik Mesyuarat STHEM selama dua jam dan telah dikendalikan oleh 
Timbalan Dekan STHEM iaitu Dr. Johan Afendi Ibrahim yang mewakili Dekan Pusat Pengajian. Perbincangan ini turut 
dihadiri oleh Penyelaras Hospitaliti, En. Muharis Mohamed dan Ketua Penolong Pendaftar, Puan Yus Asma Yusoff. Turut 
serta ialah wakil dari persatuan pelajar STHEM yang turut sama mendengar dan berbincang program-program yang 
boleh dimanfaatkan bersama dengan RNS Holidays Sdn. Bhd.  
 
Hasil rumusan perbincangan tersebut tercapai dengan kedua-dua pihak  bersetuju untuk mengadakan kerjasama lanjut 
selepas ini. Tamat. 
 
PUSAT PENGAJIAN PENGURUSAN PELANCONGAN, HOSPITALITI DAN ACARA 
College of  Law, Government & International  Studies 
Universiti Utara Malaysia 

